ԱՄՓՈՓԱԹԵՐԹ
ՀՁ «ՕՆՆԻՆԵՆ ՕՅ ԵՎ ԷՆՍՏՈ ՕՅ» (ՖԻՆԼԱՆԴԻԱ) ԸՆԿԵՐՈՒԹՅԱՆԸ ԼԻՑԵՆԶԱՎՈՐՄԱՆ ԵՆԹԱԿԱ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ  ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ ֆինանսների նախարարություն
	Առաջարկություններ և դիտողություններ չունի
	Ընդունվել է ի գիտություն

	ՀՀ էկոնոմիկայի նախարարություն
	Առաջարկություններ և դիտողություններ չունի
	Ընդունվել է ի գիտություն

	ՀՀ քաղաքաշինության կոմիտե
	«ՀՁ «Օննինեն Օյ  և Էնստո Օյ» ընկերության լիցենզավորման ենթակա գործունեություն իրականացնելու թույլտվություն տալու մասին» ՀՀ կառավարության նախագծի (այսուհետ՝ Նախագիծ) վերաբերյալ առաջարկում եմ`
- Նախագծում հստակ նշել լիցենզավորման ենթակա գործունեության տեսակն ու համապատասխան ներդիրը (ները), քանի որ քաղաքաշինության բնագավառը «Լուսավորության համակագերի մատակարարման և տեղադրման» գործունեության տեսակ չունի («Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի 17-րդ կետ), իսկ քաղաքաշինության բնագավառում շինարարության իրականացումն ունի հինգ տարբեր ներդիրներ (բնակելի, հասարակական և արտադրական, տրանսպորտային, հիդրոտեխնիկական, էներգետիկ, կապի)։
- Նախագծին կից անհրաժեշտ է ներկայացնել օտարերկրյա պետության կողմից տրված համապատասխան լիցենզիայի (որակավորման փաստաթղթի, արտոնագրի կամ այլ պաշտոնական փաստաթղթի), տվյալ բնագավառում ներգրավված մասնագետների դիպլոմների, փորձառությունը հաստատող փաստաթղթերի ու իրականացված ծրագրերի ցանկի պատճենները հայերեն թարգմանությամբ՝ վավերացված նոտարի կողմից։
	





Ընդունվել է, նախագիծը համապատասխանաբար լրամշակվել է։













Չի ընդունվել։
Ինչ վերաբերվում է
Ընկերության՝ համապատասխան գործունեությամբ զբաղվելու թույտվությանը, ապա համաձայն Ֆինլանդիայում գործող օրենսդրության, նման գործունեության համար պահանջվող թույլատվությունները ձեռք են բերվում «Որակավորման» միջոցով։ Այսպես` էլեկտրականություն տեղադրող ձեռնարկությունը պետք է ունենա էլեկտրական աշխատանքների պատասխանատու՝ համաձայն Ֆինլանդիայի Առևտրի և արդյունաբերության նախարարության թիվ 516/1996 որոշման
Էլեկտրական աշխատանքների պատասխանատուի որակավորումը ձեռք է բերվում, երբ տվյալ անձն ունի էլեկտրականության վերաբերյալ բավարար գիտելիքներ, էլեկտրականության բնագավառում բավարար աշխատանքային փորձ, էլեկտրական անվտանգությունից հանձնել է քննություն։ Էլեկտրականության բնագավառում որակավորման վկայականները տրվում են աշխատակազմի և Սետի Օյ (Seti Oy, http://seti.fi) առևտրային գնահատման կազմակերպության կողմից: «Օննինեն Օյ» ընկերության էլեկտրական աշխատանքների գծով վերահսկիչ է հանդիսանում Ջանն Վալտոնեն, որն ունի համապատասխան 1-ին կարգի էլեկտրական որակավորում։
Նախագծին կից ներկայացված է օտարերկրյա կազմակերպության աշխատակցի համապատասխան որակավորման վկայականը (վկայական թիվ 16015)՝ հայերեն թարգմանությամբ և  նոտարական կարգով հաստատված, ինչպես նաև Ընկերության փորձառությունը՝ տվյալ բնագավառում կատարված աշխատանքների ցանկի տեսքով։
[bookmark: _GoBack]Միաժամանակ հայտնում ենք, որ «ՀՁ Օննինեն Օյ և Էնստո Օյ» օտարերկրյա ընկերությունը «Երևան թ. ի քաղաքային լուսավորության ծրագրի» շրջանակներում մրցույթի հաղթող է ճանաչվել և նրա՝ որպես տվյալ բնագավառում աշխատանքային փորձառությունը գնահատվել է Վերակառուցման և զարգացման եվրոպական բանկի (այսուհետ՝ ՎԶԵԲ) կողմից, ՎԶԵԲ-ի մրցույթի գնահատման ընթացակարգերին համապատասխան։

	ՀՀ արդարադատության նախարարություն
	Նախագծի 1-ին կետում անհրաժեշտ է հստակ նշել, թե «Լիցենզավորման մասին» ՀՀ օրենքի /այսուհետ՝ օրենք/ 43-րդ հոդվածի 2-րդ մասի աղյուսակի որ կետի համաձայն է նախատեսվում լիցենզավորման ենթակա շինարարության ոլորտի տրանսպորտային, էներգետիկ և կապի գործունեությունը: Այդ առումով անհրաժեշտ է նկատի ունենալ, որ օրենքի 43-րդ հոդվածի 2-րդ աղյուսակում շինարարության ոլորտի տրանսպորտային, էներգետիկ և կապի գործունեությունը որպես  լիցենզավորման ենթակա գործունեության տեսակ նախատեսված չէ:

	Ընդունվել է մասամբ, կատարվել է համապատասխան լրամշակում։
 ՀՀ լիցենզավորման մասին օրենքով, ինչպես նաև ՀՀ կառավարության
2009 թվականի հուլիսի 2-ի N 777-Ն որոշմամբ հաստատված քաղաքաշինության բնագավառում շինարարության իրականացման (բացառությամբ շինարարության թույլտվություն չպահանջող աշխատանքների և «Լիցենզավորման մասին» ՀՀ օրենքի 43-րդ հոդվածով հաստատված աղյուսակի 17-րդ բաժնի 2-րդ կետով նախատեսված այլ դեպքերի) գործունեության լիցենզավորման կարգը և լիցենզիայի և լիցենզիայի ներդիրի ձևերը նախատեսված չեն օտարերկրյա կազմակերպություններին լիցենզավորման ենթակա գործունեություն իրականացնելու թույլտվություն տալու համար։ «Լիցենզավորման մասին» օրենքի (այսուհետ՝ օրենք) 7-րդ հոդվածի 6.1 մասի համաձայն «Օտարերկրյա իրավաբանական անձինք Հայաստանի Հանրապետության կառավարության որոշմամբ կարող են իրականացնել սույն օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպում»։ Հետևաբար, օրենքը կարգավորում է միայն  օտարերկրյա իրավաբանական անձանց համապատասխան թույլտվություն տալու հարցը, սակայն ՀՀ քաղաքաշինության կոմիտեի կողմից ներկայացված համապատասխան առաջարկի հիման վրա  Նախագծում նշվել են նաև լիցենզավորման ենթակա գործունեության տեսակն ու համապատասխան ներդիրի (ների) տեսակներն՝ ըստ ոլորտների, այն է՝ տրանսպորտային, էներգետիկ և կապի ոլորտներ։





